
EDHEM  HASANOVIĆ – samostalni vijećnik
Inicijativa:" Predlažem da se što prije sanira (izvrši popravak) tvrdim materijalom (šutom) put 
na relaciji Nogometno igralište-Alića Bara-Vratuša (dužina cca 600m). Put je vidno oštećen i 
veoma je teško prohodan na pojedinim mjestima i za pješake".

Mišljenje o inicijativi:Izvršen terenski obilazak puta sa predsjednikom Savjeta MZ Ilijaš Grad i 
urađen zapisnik. 

HALID DIZDAREVIĆ – vijećnik SDA
Inicijativa:"Pokrećem inicijativu da se pod hitno riješi problem kanalizacionih šahtova ispod 
Šipadovih zgrada. Naime, na tom lokalitetu pokradeni su željezni poklopci i zamijenjeni su 
betonskim  koji  u  toku  zime  kada  se  čiste  ulice,  budu  odgurani  po  nekoliko  metara  što 
predstavlja opasnost za stanovnike i saobraćaj".

Mišljenje o inicijativi:Izvršen terenski obilazak i konstatovano da su u prethodnom periodu na 
šahtovima  postojali  liveno-željezni  poklopci  (tri  okrugla  i  dva  kvadratna)  koji  su  otuđeni. 
Trenutno na šahtovima postoje armirano-betonski poklopci koji nisu u nivou kolovoza i zbog 
toga često budu smaknuti sa šahtova. Trajno rješenje problema je ponovna ugradnja liveno-
željeznih poklopaca u ista ležišta koja nisu oštećena i za koja je moguće zavariti poklopce, što 
se  može  uraditi  putem  redovnog  održavanja  kanalizacione  mreže  od  strane 
JKP"Vodostan"Ilijaš. 
Inicijativa proslijeđena JKP "Vodostan" Ilijaš.

RASIM  ŠEHIĆ – vijećnik SDA                                                    
Inicijativa:"Građani  naselja  Srednje  traže  hitnu  intervenciju  na  sanaciji  kritičnog  dijela  na 
magistralnom putu koji prolazi kroz ovo naselje. Kritična tačka gdje nastaju saobraćajni udesi 
nalaze se na krivini preko puta zgrade šumarstva u izgradnji".
Obrazloženje:Na tom dijelu magistralnog puta vršena je sanacija puta, s tim što je navučen 
isuviše gladak sloj asfalta sa širokom trakom emulzije na spoju starog i novog asfalta. Vrlo su 
učestala dešavanja da poslije kiše vozači doživljavaju saobraćajne nesreće na pomenutom 
mjestu. U posljednja dva mjeseca šest putničkih automobila je imalo "izlijetanje" na kritičnom 
mjestu, od čega su četiri završila u neposrednoj bašti dok su dva automobila prešla baštu i 
završila u rijeci Ljubini, na sreću bez povrijeđenih. Prošle godine, tačnije 10. jula 2013.godine 
u ranim jutarnjim satima na tom istom mjestu kontrolu nad vozilom je izgubio dežurni policajac 
PU  Ilijaš,  službeno  vozilo  se  okrenulo  na  cesti,  udarilo  u  stub  ulične  rasvjete  gdje  se  i 
zaustavilo  uz  veliku  materijalnu  štetu  i  lakšu  povredu  suvozača.  Nakon  tog  udesa,  5-10 
minuta na istom mjestu "zaplesao" je i drugi automobil koji je prešao livadu i zaustavio se u 
rijeci Ljubini. Napominjem da je ovo najprometnija dionica za pješake koji trotoarom idu na 
obližnju  autobusku  stanicu,  učenici  idu  u  školu,  građani  u  ambulantu,  mjesni  ured, 
prodavnice, poštu i druge objekte tako da je pravo čudo što do sada niko od pješaka nije 
stradao. Građani su se telefonskim putem obraćali Federalnoj direkciji za ceste i ukazivali na 
ovaj problem, ali su dobili odgovor "recite vozačima da voze sporije". Srednje je naseljeno 
mjesto koje je obilježeno tablama kojim se obilježavaju naseljena mjesta,  a samim time i 
ograničenje brzine je 50km/h, a na tom području su vrlo česte radarske kontrole i prisustvo 
policijskih službenika, te je veoma mala mogućnost da je neprilagođena vožnja uzrok svih 
ovih nesreća. Rješenje ovog problema je da se na ovom kritičnom mjestu "ispara" asfalt kao 
što je to učinjeno i na ostalim dijelovima koji su kritični na ovom putu. Građani se nadaju hitnoj 

intervenciji  kod nadležnih u vezi  sa ovim problemom kako bi  se preventivno djelovalo na 
sprečavanju udesa i mogućih tragičnih posljedica.
Mišljenje o inicijativi:Inicijativa je dostavljena JP "Direkciji cesta FBiH".

Pitanje  1:  "Šta  se  uradilo  po  pitanju  prostornog  plana  za  pripremu  izgradnje  kompleksa 
"Moševačko brdo" , shodno kalendaru"?
Odgovor:  Planska  dokumentacija  za  izgradnju  kompleksa  nije  bila  planirana  operativnim 
planom općinskog načelnika za 2013 godinu, tako da nije ništa ni urađeno.

MUHAMED  HANDŽIĆ – vijećnik BPS-Sefer Halilović                                                    
Pitanje 1.  :"Koliko će građani Luke čekati  da Javno preduzeće Auto-ceste Federacije BiH 
izvrši sanaciju lokalnih puteva u Luci koje su uništili,  koristeći ih kao pristupne puteve kod 
izgradnje auto-puta kroz ovo naselje".
Obrazloženje:Ovo  pitanje  je  možda  trebalo  pokrenuti  prije  7-8  godina  kada  je  završen 
autoput.  Međutim,  evo još jednom se pokazalo  da  ne  pratimo ono što  treba,  ne pratimo 
devastiranje infrastrukture na našoj Općini.

Odgovor:Pitanje je dostavljeno JP"Autoceste FBiH". 

Pitanje 2. :"Kada će Javno preduzeće Auto-ceste Federacije BiH riješiti problem otpadnih i 
površinskih voda koje se slijevaju u naselje Donja Luka i prave močvaru na jedinom nam 
igralištu u ovoj mjesnoj zajednici".
Napomena:Ovaj problem potenciran je više puta iz razloga što iz istog mogu proizići velike 
posljedice,  kao  što  su  infektivne  i  zarazne  bolesti  djece  čije  je  prisustvo  na  pomenutom 
igralištu svakodnevno.

Odgovor:Pitanje je dostavljeno JP"Autoceste FBiH".  

SELMA  PUŠINA – vijećnik SDA  
Pitanje :"Postavljam vijećničko pitanje,  a tiče se površine koja je predviđena za pijacu na 
Banovcu i koja se osim subote koristi kao parking za građane koji tu žive. Naime površina 
koja  je  nasuta  tamponom  ispod  ove  plohe  je  isto  predviđena  za  privremeno  rješavanje 
parkinga tog dijela grada, bila je od strane radnika JKP"Vodostan" Ilijaš zagrađena betonskim 
ivičnjacima kako se  ne bi  moglo na tom mjestu  parkirati,  što  su  građani  samoinicijativno 
sklonili  i  ponovo stavili  u  funkciju zašto je i  predviđeno po privremenoj  Odluci  Općinskog 
Načelnika i Vijeća. Pitanje glasi:"Koja je funkcija tog prostora, ko s njim raspolaže (općina ili 
Vodostan), ako je općina, zašto se onda zabranjuje stanarima (građanima) da se to koristi 
kao parking ili je to prebačeno na nadležnost JKP "Vodostan" Ilijaš koji to smatra kao svojom 
imovinom".

Odgovor:  Zemljištem  raspolaže  Općina  i  prostor  je  osposobljen  kao  privremeno  rješenje 
parkinga za građane koji žive na tim lokalitetima.  

BESIM GLJIVA – vijećnik Stranke za Srednje
Inicijativa:”Uputiti  zahtjev menadžmentu "Sarajevo-šume" da hitno naredi eksploatatorima i 
kupcima  kojima  prodaju  posljednje  zalihe  trupaca  koje  ovaj  kraj  ima,  da  prestanu  sa 
uništavanjem lokalnih asfaltnih puteva i lomljenja istih prilikom utovara i odvoza istih. Lokalne 

puteve  za  Vukasoviće,  Gornje  Čevljanoviće,  Vrutke  velikim  dijelom su  finansirali  građani 
ličnim  sredstvima.  Upozoravamo  Vas  da  ćemo,  ako  se  oglušite  na  ovu  inicijativu,  biti 
primorani preduzeti radikalnije mjere u smislu blokade puteva na ovom području u skladu sa 
zakonskim propisima".

Mišljenje o inicijativi:Upućen je zahtjev preduzeću "Sarajevo-šume". 

NIJAZ  RASTODER – vijećnik LDS-a
Inicijativa 1. "Pokrećem inicijativu da nadležne Službe utvrde kako je došlo do izgradnje GSM 
bazne stanice na lokalitetu Vlaškovo, investitor HT-Eronet Mostar. Ja imam saznanja da je taj 
objekat izgrađen bez urbanističke saglasnosti i građevinske dozvole, te da je objekat izgrađen 
na tuđoj zemlji i to bez saglasnosti svih suvlasnika tog zemljišta".

Mišljenje o inicijativi: Urbanističko-građevinski inspektor općine Ilijaš, na osnovu prijave Pelto 
Muniba izašao je na lice mjesta  i tom prilikom utvrdio da je na licu mjesta zatekao priključno 
vozilo  na metalnim nogarima sa GSM opremom i  metalnim antenskim stupom, ograđeno 
metalnom ogradom oslonjeno na betonske stope postavljene na tampon.  Na terenu sam 
saznao  da je  investitor  JP HT d.d.  Mostar.  Poslije  obilaska  terena  poslao  sam poziv  za 
stranku JP HT d.d. Mostar Direkciji za pokretnu mrežu koja mi je dostavila dokumentaciju sa 
kojom raspolaže i na osnovu koje je dobila odobrenje za rad. U toj dokumentaciji poslato mi je 
rješenje od drugostepenog organa koji  konstatuje da u predmetnom slučaju nisu izvedeni 
građevinski  radovi  za  koje  je  potrebno  izdavanje  urbanističke  saglasnosti  i  građevinske 
dozvole,  a  shodno  članu  74.  Zakona  o  prostornom  uređenju.  Na  osnovu  prikupljene 
dokumentacije uredno sam obavjestio podnosioca zahtjeva, a usmeno sam ga upoznao ako 
ima nerješenih imovinsko pravnih odnosa da to mora riješiti putem nadležnog Suda.

Inicijativa 2. "Da općinske Službe formiraju komisiju i izađu na teren u G.Malešićima i utvrde 
štete koje su nastale prilikom rekonstrukcije niskonaponske mreže i da se ta firma koja je 
izvodila radove legalnim putem natjera da put vrati u prvobitno stanje kako ne bi bio oštećen 
budžet općine Ilijaš, jer se taj put mora rekonstruisati".

Mišljenje o inicijativi:Inicijativa proslijeđena  Elektrodistribuciji Sarajevo.

